
Enformaziuns y Comunicaziuns

Bancarela dal Mangé: Al vën recordé che la Bancarela dal Mangé é daverta vigne 
vëndres dales 9:30 ales 11:00, tal local dal Zënter Families Mareo. I sëis bel enviés 
da storje pro a se tó de bona spëisa, debann. Chi co ne sciafia nia o n’ó nia gní de 
porsona, pó telefoné anter la jöbia sëra al 333 4762010, spo i vëgnel condüt le patüc.

Fodara Vedla: Le Comun de Mareo chir en famëi/na famëia por la munt de Fodara 
Vedla: zirca dai ultimi de jügn cina mez setëmber. Che co ess enteres, é bel periés da 
s’anunzíe te Comun al 0474 503755.

Ciasa de Palsa: L’aministraziun dla Ciasa de Palsa Ojöp Frëinademetz A.P.S.P. forma 
na gradatöra por ejams por la enciaria da cogo/cöga a tomp determiné (4a cualifica 
funzionala). Condiziuns d’azes é 1) diplom de scora mesana; 2) diplom de conclujiun 
de aprendistat da cogo/cöga y almanco trëi agn d’esperionza de laur; 3) zertificat 
de trilinguism A2 (ex- D). Le post é por porsones de lingaz ladin y la gradatöra ará 
la dorada de trëi agn. I/les aspiranc/antes messará indiché tla domanda da ester a 
desposiziun por enciaries a tomp determiné (de cörta dorada) a tomp parzial 50% 
(19 ores al’edema). Les domandes sön formular aposta (da desciarié sön www.
ciasadepalsa.it) o sön cherta sciompla con i documonc lapró, mëss gní prejentades 
te scretariat dla Ciasa de Palsa anter les 12:00 dai 20.04.2021. Infos al 0474 524786.

Ann B     nr. 19 04.04.2021 - Gran Festa de Pasca - Ressoreziun dal Signur

Al é rosserí... al n’é nia atló!

Dal Vagnele do San Mateo 16, 1 - 7 
1Do le sàbat á Maria da Màgdala, Maria, la oma de Iaco, y Sàlome cumpré eri 

parfömés por jí a imbalsamé Gejú. 2Le pröm dé dal’edema da doman adora êres 
roades fora dala fossa canche sorëdl ea dër loé. 3Ares dijea öna al’atra: Che podess 
pa nes sbürlé demez la pera dal’entrada dal sepolcher? 4Mo canch’ares â ciaré, áres 
odü che la pera ea belo sbürlada demez; ara ea dër grana. 5Spo éres jüdes ete tal 
sepolcher y á odü söla man dërta en jonn sonté co ea iestí con en guant blanch; danló 
s’áres dër spordü. 6Mo ël ti á dit: No se temede! I chiris Gejú da Nazeret, chël co é gnü 
motü söla crusc. Al é rosserí; al n’é nia tló. Ciarede, cösc é le post olach’an l’â motü. 
7Mo śën jide, dijedi a sü discepui, dandadöt a Pire: Al ves vá danfora tla Galilea; enló 
l’odarëise, desch’al ves á dit. Parora dal Signur! - Lalt a te, Gejú Crist!

Periun! Dio onipotënt y
etern, cösc é le dé
che t’as desdrüt la mort
tres to Fi y che te nes
as daorí le tru tla vita eterna: 
renovëiesse tres to Spirit, 
nos ch’i zelebrun
söa ressoreziun, ch’i
ressoriunse tal lominus
de Gejú Crist rosserí.
Ël co é Dio y vir y regnëia
con te tla unité dal
Spirit Sant, por düc
i secui dai secui. Amen.

Oraziun dal dé

Cösc é le dé che le Signur á fat.
Iubilun y por cösc se ralegrun! - R

Rengraziede le Signur, ciodi che söa bunté é 
grana, söa tlemënza döra por dagnora.
Ensciö dess Israel dí:
Söa tlemënza döra por dagnora. - R

La man dërta dal Signur é alzada,
la man dërta dal Signur operëia con potënza.
I ne möri nia, mo i viri
por encündé dal Signur les operes. - R

Dan nüsc edli él sozedü cösc miraco

Dal Salm de Pasca



Sorvisc dai Ministronc
Lönesc de Pasca 05/04 (10:00h): Sofia Castlunger, Maja Complojer, Antonio Mauro, 
Andrea Giulio y Nicola Ties, Pia Videsott, Chantal y Melanie Feichter;
Vendres 09/04 (07:30h): Andy Ploner, Damian Winkler;
Sabeda 10/04 (18:00h): Marco Alberti, Niki Fappani, Mattia Ploner, Angela Trebo;
Domëgna 11/04 (10:00h): Lisa Alberti, Valentina Erlacher, Roman Kaneider, Romina 
Palfrader

Crëie
Nos cherdun te Dio,
le Pere de dötes les porsones,
co nes á cherdé a colaoré,
por costruí en monn de unité y de pesc.
Nos cherdun te Gejú Crist,
le Fi de Dio y nosc fre,
co á patí, co é mort y é ressorí por nos:
ch’i emparunse a vire por i atri,
y che ciafunse consolaziun 
te söa vitoria sora la mort.
Nos cherdun,
che Dio sides gnü porsona te Gejú Crist.
Al á vit desco nos.
Uní al Pere,
nes al desmostré desco an pó dé amur.
Al é gnü copé y sopolí, mo nos sán:
CRIST VIR, pa d’Ël se röa vigne colpa.
Con Ël nes á Chël Bel Dio scinché vita nea.

Ressoreziun
Lea endô sö
canche zacai t’á umilié,
canche zacai t’á dramé,
canche te sontes tradí.
Ince cösc é ressoreziun.
Lea endô sö
canche te mines che ara ne vais nia plö,
canche t’es abatü,
canche t’es gnü metü söla crusc.
Ince cösc é ressoreziun.
Lea endô sö
canche i problems encëria te druca jö,
canche te sontes a tera desdrüt.
Ince cösc é ressoreziun.
Al é ressorí,
do che an l’â arbandoné, embaní, vonü,
torturé, motü söla crusc y copé.

Edema liturgica dai 04.04. ai 11.04.2021 
DOM 04. GRAN FESTA DE PASCA Isidor, Konrad, Heinrich Richter

6:30

08:30

Messadora con Benedisciun dal Signé                                          DEU 
en onú dal Spirit Sant - en onú de S.Antone y S.Florian por se stravardé 
dal mé de fü y dai prighi 
S.M. a La Pli

10:00 Gran Mëssa por döta la ploania con benedisciun dal signé   
                                                    oferta por la ploania                          LAD             
dal ann por +nt Anselmo Ferdigg 
+ncʼ Cecilia y Feghile Rungger 
por la pêsc - por vocaziuns da preo y mognans

Lön 05. LÖNESC DE PASCA |  Vinzenz Ferrer, Crescentia, Iuliana 
10:00 S.M. por +ncʼ Franz Ties y Erna Rieder                                             DEU 

de rengr. por Erwin y Johanna Kosta – por +nt Josef Kosta 
vîs y +ncʼ dla fam. de Elsa y Pire Frenes

Ded 06. dlʼotava de Pasca |  Zelestin, Sisto, Wilhelm 
19:30 Corona 

Dem 07. dlʼotava de Pasca |  Jan Baptist de la Salle, Albert 
Vijita personala te dlijia y cortina 

Jöb 08. dlʼotava de Pasca |  Walter, Beata 
Vijita personala te dlijia y cortina 

Ven 09. dlʼotava de Pasca |  Waltraud, Konrad 
07:30 S.M. por i scolari                                                                              LAD 

por fam. Filippo y Karin Obwegs – por en bojügn de na familia 
fam. Trebo Cone da Val – families de Albert y Davide Trebo   
Püres Animes

15:00 Corona 
Sab 10. dlʼotava de Pasca |  Engelbert, Hulda, Magdalena G. 

17:30 Corona 
18:00 S.M. prefestia dal ann por +nt Leimegger Hans                                 ITA 

+ncʼ Marta y Tone Erlacher de Corcela - +nt Paul Obojes 
vîs y +ncʼ dʼAndram y da Jung - +ncʼ Lore y Robert Kehrer, Longega

DOM 11. Secunda domëgna de Pasca 
Domëgna blancia 
Domëgna dla misericordia de Chël Bel Dio

Gemma Galgani, 
Stanislaus 

08:30 S.M. a La Pli
10:00 Gran Mëssa por döta la ploania    oferta de solidarieté por le clerus  LAD 

dal ann por +ncʼ Mutschlechner Peter y Maria, Longega 
+nt Franz Kanetscheider - +nt Erlacher Carlo - +ncʼ da Tornarecia 
+ncʼ Maria Grunser y Alois Huber - +nt Tone Rindler


